
ARGOMIENTO.




Cenza da Ciullo hava na sbraviata

Vene l’amico, e da lo fenestriello

Le tira co na scopa na mazzata,

Tanto che fà de gente no rotielllo

Micco Passaro iogne, e à cappa, e spata

Fà fare à lo Pertuso no doviello;

Scompisce a la taverna ogne roina,

E rotta la fattura a Cramosina.














CANTO QUINTO.







G
Ià scena l’Arba co lo mantesino

Zippo de coppetiello, e de papagno

E commo Perne quanto no carimo

Stizze sbruffava ncoppa le campagne,

Già li sturne, e le quaglie ben matino

Stordevano li Vosche, e le Montagne

E de la terra le ventosetate

Cotolavano l’erne defrescate.



Quanno s’era sosuto chiù arraggiato

Che chi vace pe debbero presone

(Ciullo marisso) è stea tanto scornato

Che non mirava nfacce à le perzone,

Pocca mpierdeto s’era affatecato

Senza dare à la zita sfatione,

E perzò se resorve ò de morire

O farene l’ammica arrepentire.




E sot-

